Cyngor Cymuned Ceulanamaesmawr Community Council

Cofnodion y cyfarfod ag aelodau Grwp Llifogydd Lleol Tal-y-bont a gynhaliwyd
nos Lun 26 Mehefin 2023 am 7 o’r gloch yn Neuadd Goffa Tal-y-bont

1. Croeso’r Cadeirydd
Estynnodd y Cadeirydd groeso i Linda Denton a Mick Fothergill o Grwp Llifogydd Lleol Tal-y-bont gan
ddiolch iddynt am ddod i siarad &’r Cyngor.

2. Cyflwyniad PowerPoint gan y Grwp Llifogydd
Diolchodd Linda a Mick am y gwahoddiad, ac aethant ati i roi cyflwyniad PowrPoint ar y sgrin
rhyngweithiol ynghylch sefydlu’r Grwp a’r gwaith y mae’n ei wneud. Nodwyd y canlynol:

Sefydlwyd y Grwp yn 2012 yn dilyn y llifogydd yng ngwaelod y pentref.

Mae 35 o gartrefi mewn perygl o gael eu heffeithio gan lifogydd ar hyn o bryd, ac mae pob un
ohonynt wedi cael gt llifogydd i amddiffyn ei eiddo. Mae yna system rhybudd cynnar ar waith.
Cynhaliwyd arolwg hydrolegol o’r ardal a lluniwyd cynllun llifogydd cymunedol, sy’n cael ei
ddiweddaru ar hyn o bryd. Y cynllun gwreiddiol oedd trefnu pyllau dal ar Afon Ceulan ac Afon
Leri, ond methodd y cynllun hwn am nad oedd digon o eiddo yn cael eu heffeithio.

Bellach, cafwyd cyllid ychwanegol gan Lywodraeth Cymru, a chomisiynwyd cwmni Capita i
ymgysylltu &’r gymuned ddechrau 2023, ond nid yw hyn wedi digwydd eto. Oherwydd hyn, aeth
y Grwp ati i lunio ei brosiect cydnerthedd ei hun, ac mae Linda wedi bod wrthi’'n meithrin
cysylltiadau a chyrff perthnasol, e.e. CNC, Coed Cadw, ac ati.

Cynhaliwyd arolwg pen desg i ddangos cyfraniad is-fasnau ar hyd y ddwy afon i’r llifogydd gyda’r
bwriad o ddefnyddio’r data i helpui reoli llifogydd yn y dyfodol. Fodd bynnag, mae angen dilysu’r
adroddiad hwn gan ddefnyddio data go iawn. O gofio pa mor sydyn y digwyddodd y llifogydd yn
2012, yn hytrach na chasglu data dyddiol, mae angen eu casglu bob awr.

Cafwyd grant o £2,000 gan Gronfa Leri i brynu chwe theclyn cofnodi data, a fydd yn cael eu gosod
mewn pibellau yng ngwely’r afonydd, a hynny mewn mannau strategol ar hyd y ddwy afon —
bydd yr Athro Paul Brewer o Brifysgol Aberystwyth yn cynghori yn hyn o beth. Bydd y rhain yn
cofnodi unrhyw wahaniaethau cyn ac ar 6l unrhyw ymyriadau a gynhelir.

Mae’r Grwp wedi plannu dros 20,000 o goed mewn mannau strategol yn ystod y ddwy flynedd
ddiwethaf, a’r bwriad yw plannu 50,000 yn rhagor, gyda’r Brifysgol yn plannu 58,000 arall.

| liniaru effeithiau llifogydd, bwriedir: i) cynyddu’r broses hidlo trwy adfer ucheldir mawn; ii)
storio dwr trwy’r defnydd o gronfeydd oddi ar yr afonydd; a iii) arafu lif y dwr trwy adfer
adeileddau ailgyfeirio, e.e. byndiau. Daw mwyafswm y data o’r Swyddfa Dywydd, ond me yna
drigolion lleol sy’n casglu data ar y tywydd hefyd.

Bu cynnydd o 16% yn swm y garthffosiaeth a ollyngwyd i Afon Leri rhwng 2021 a 2022. Mae hyn,
ynghyd a gweithgarwch amaethyddol lleol, yn cynyddu lefel y ffosffad yn y dwr.

Mae ansawdd y dwr yn dda iawn ar hyn o bryd, ac mae’r Grwp yn cynnal profion rheolaidd o ran
tymheredd, dargludedd, ffosffadau, nitradau, pH a’r infertebratau sy’n byw yn y dwr er mwyn
monitro hyn.

Gwnaed cais am grant Man Glas — a allai fod yn werth £60 mil

Digwyddiadau yn y dyfodol: lladd rhedyn; stondin yn Sioe Tal-y-bont; digwyddiad cymunedol ar
lan yr afon ym mis Awst; taith o amgylch y gwaith trin carthion; ymarfer y Cynllun Llifogydd Brys;
[lunio cylchlythyr; gweithio gyda’r Ymddiriedolaeth Afonydd.

Nodwyd bod angen i'r Cyngor a’r Grwp llifogydd gydweithio’n agos yn y dyfodol. Dywedodd Mick
Fothergill y byddai’n ceisio anfon adroddiadau rheolaidd i'r Cyngor.

Diolchodd y Cadeirydd i’r ddau am y cyflwyniad, a daeth y cyfarfod i ben am 7:50pm

Cofnodion y cyfarfod misol a gynhaliwyd
nos Lun 26 Mehefin 2023 am 8 or gloch yn Neuadd Goffa Tal-y-bont

Yn bresennol: Y Cynghorwyr Ellen ap Gwynn (Cadeirydd), Rhian Evans (Is-Gadeirydd), Nest Jenkins,
Sion Pennant, Nia Richards, Eryl Bray, a Mererid Watson.

Clerc: Lynwen Jones

1. Croeso’r Cadeirydd
Estynnodd y Cadeirydd groeso i bawb.

2. Ymddiheuriadau

Bleddyn Huws, Enoc Jenkins, Elgan Evans. Roedd Catrin Davies (Cynghorydd Sir) wedi nodi y
byddai’'n hwyr.

3. Datgan Buddiant Personol
Ni ddatganwyd unrhyw fuddiant personol.

4. Cadarnhau Cofnodion Cyfarfod 22 Mai 2023
Cadarnhawyd yn unfrydol fod y cofnodion yn gywir ac eithrio un cywiriad — dylid nodi bod
Rhian Evans yn bresennol.
Cynnig: Eryl Bray; Eilio: Nest Jenkins

5. Materion yn codi:

i)
i)

i)

vi)

Materion a adroddwyd trwy Clic i’'r Cyngor Sir: Gohiriwyd y pwynt hwn tan yn
ddiweddarach pan fyddai Catrin Davies yn cyrraedd.

Hysbysfyrddau newydd: Roedd dyfynbris o £450 wedi dod i law gan Terry Williams.
Penderfynwyd cynnig y gwaith i John Henry Jones a oedd wedi rhoi dyfynbris 0 £120 + TAW
P.G. —y clerc i weithredu’n briodol

Gwaith yn y fynwent: Roedd John Henry Jones wedi rhoi dyfynbris o £3,456 ar gyfer gosod
canllawiau pren a £4,854 ar gyfer canllawiau metel. Cytunwyd mai canllawiau metel a
fyddai orau. Gan nad oedd dyfynbris wedi dod oddi wrth Terry Williams o hyd,
penderfynwyd bwrw ati a chynnig y gwaith i John Henry Jones. Nodwyd bod grant ar gael i
dalu costau unrhyw waith a wneir yn y fynwent.

P.G. —y clerc i weithredu’n briodol

Y Comisiwn Ffiniau: roedd y Clerc wedi drafftio llythyr at y Comisiynydd, Frank Cuthbert, a
byddai’n ei hanfon wedi iddi gael y ffigurau terfynol ar gyfer nifer yr etholwyr.

Rheolau Sefydlog: Roedd y Cadeirydd a’r Clerc wedi edrych trwy’r rheolau enghreifftiol ac
wedi eu haddasu’n briodol ac roedd y Clerc wedi eu dosbarthu i’r Cynghorwyr cyny
cyfarfod. Gwnaed man newidiadau cyn eu pasio’n unfrydol

Llofnododd y Cadeirydd a’r Is-gadeirydd ffurflenni derbyn swydd yng ngwydd y
Cynghorwyr, ac fe’u llofnodwyd can y Clerc.

Cyrhaeddodd y Cynghorydd Sir Catrin Davies am 8:45pm

6. Adran 6 — Bioamrywiaeth
Roedd Nia Richards, Eryl Bray a Catrin Davies wedi cwrdd a Sian Stacey, Cynghorydd a gofal am
Fioamrywiaeth gyda Chyngor Cymuned Llangynfelyn, i drafod rhannu adnoddau, syniadau,
cysylltiadau ac arfer da.
Roedd Eryl Bray wedi cwblhau cwrs hyfforddiant Llywodraeth Cymru trwy’r Rhwydwaith
Gwyrdd — sef dwy sesiwn hanner diwrnod — a nododd ei fod yn ddiddorol iawn.
Aed ati i ethol Nia Richards ac Eryl Bray yn unfrydol yn gynrychiolwyr y Cyngor ar gyfer y Grwp
Llifogydd.

7. Materion newydd

i) Cyfarfod Pwyllgor y Fynwent, 14 Mehefin 2023:
Aed trwy’r cofnodion a nododd Nia Richards ei bod wedi bod mewn cysylltiad a James
Memorials fel y cytunwyd, ac wedi cael gwybod ei bod yn bosibl bod cwmni arall yn agor
beddi ym Mynwent Tal-y-bont hefyd. Byddai angen ymchwilio i hyn. Roedd James
Memorials wedi cael copi o’r beddi a archebwyd gan y cyn-glerc tua dwy flynedd yn 6l.
Gofynnwyd iddynt sut yr oeddent yn gwybod ble i agor bedd, a dywedwyd bod naill ai plac
yn bodoli yn y man priodol neu fod y teulu yn rhoi gwybod. Cadarnhawyd mai lle ar gyfer
beddi sengl neu i gladdu llwch yn unig a oedd yn y tair llai ddiwethaf ar ben gogleddol y
rhesi yn rhan newydd y fynwent.
Roedd James Memorials wedi addo trosglwyddo’r gwaith papur ar gyfer yr holl
weithgarwch yn y fynwent oddi ar 2014, a nododd Nia fod angen croesgyfeirio’r manylion
a’r hyn sydd i'w weld yn y fynwent.
Y cam nesaf fyddai cwblhau’r cofnod o feddi a archebwyd.
Roedd Nia wedi gofyn i’'r plymar am anfoneb am y gwaith a wnaed ar y tap.

ii) Rhestr o Asedau’r Cyngor: Roedd hon wedi cael ei dosbarthu i'r Cynghorwyr ymlaen llaw.
Aed ati i ddiweddaru’r rhestr:
- Dileu: baner; hysbysfwrdd y fynwent; pedair cysgodfan; hysbysfwrdd Bont-goch.
- Ychwanegu: pum diffibriliwr (rhoddion); y ddau hysbysfwrdd newydd; meinciau picnicy
Cae Bach (x2) a Bont-goch (x1) (rhoddion). Bydd angen gwirio union nifer y meinciau i’'w
nodi ar y rhestr.
At ddiben yswirio, nodwyd na ddylid dibrisio’r asedau, h.y. bod eu gwerth yn cael ei nodi fel
y pris prynu, ac y dylid rhoi gwerth o £1 ar asedau a gafwyd yn rhoddion.
P.G. —y Clerc i ddiweddaru’r Rhestr o Asedau ac ychwanegu’r meinciau picnic at restrau
gwirio y caeau chwarae

8. Gohebiaeth

Roedd y Clerc wedi anfon pob gohebiaeth electronig berthnasol ymlaen at y Cynghorwyr yn
ystod y mis. Nodwyd yr ohebiaeth isod yn benodol:

Un Llais Cymru:
— Gwybodaeth am becynnau gerddi am ddim
— Diweddariad i Fil Seilwaith (Cymru) 2023

Cyngor Sir Ceredigion

Strategaeth Dai 2023 — nodyn atgoffa ynghylch yr ymgynghoriad. Nodwyd fod y Cyngor Sir wedi
trosglwyddo cyfrifoldeb am gartrefi cymunedol i gwmniau Barcud a Wales and the West, ond
bod yna ofyniad arno o hyd i sicrhau bod yna strategaeth dai ar waith. Mae grant tai cymunedol
yn dod i'r Cymdeithasau Tai oddi wrth Lywodraeth Cymru trwy’r Cyngor Sir, sy’n cadw golwg ar

le y mae’r tai yn cael eu codi, ac ati, ac sy’n gorfod buddsoddi gweddill yr arian ei hun. Nodwyd
y dylai’r Cynghorwyr ymateb yn unigol pe byddent yn dymuno.

9. Cynllunio
Nid oedd yr un cais wedi dod i law.

10. Materion ariannol:
i) Sefyllfa ariannol y Cyngor
Y cyfrif cyfredol: £6,809.62
Y cyfrif cadw: £4,794.36
Cyfrif y Tabernacl: £4,420.30
Roedd y Clerc wedi hawlio ad-daliad Taw gwerth £1,257.50 (nid £1,351.13 fel y cofnodwyd
yn y cyfarfod diwethaf). Nid oedd yr arian wedi dod i law eto.
ii) Incwm: £170 trwy James Memorials mewn perthynas a chladdu Mrs May Royle
iii) Anfonebau i'w talu:
Nia Richards, nwyddau’r Cwtsh Cynnes (Mawrth-Mehefin 2023) — £39.78
Ellen ap Gwynn, inc a nwyddau’r Cwtsh Cynnes — £25.84
Cyflog y Clerc (Ebrill-Mehefin 2023) — £950.28
Treth incwm ar gyflog y Clerc — £237.40
Cytunwyd y dylid talu’r costau uchod. Cynnig: Catrin Davies; Eilio: Eryl Bray
Nodwyd bod Marc Richards wedi bod yn gymorth mawr i’r Clerc o ran datrys materion yn
ymwneud a CThEF a sicrhau bod y cyfrifon yn gywir. Roedd hefyd wedi nodi ei bod yn ofynnol
i'r Cyngor gofrestru ar gyfer cynllun pensiwn er na fyddai’n rhaid i'r Clerc gytuno i gyfrannu at
gynllun o’r fath. Pasiwyd hyn yn unfrydol. Cynnig: Catrin Davies; Eilio: Eryl Bray.
iv) Trefniadau bancio ar-lein: Cynigiodd y Cadeirydd bod y Cyngor yn dechrau bancio a-lein
gan nodi y byddai angen drafftio llythyr i'r banc er mwyn gallu symud ymlaen yn hyn o
beth. Cefnogwyd hyn yn unfrydol.

11. Y Caeau Chwarae

i) Nododd Eryl Bray fod rhieni wedi bod yn cwyno am gyflwr y llawr yn y Cae Bach, a oedd yn
anwastad iawn mewn mannau. Y gobaith oedd y byddid yn mynd i’r afael a8 hyn gyda’r
gwaith adnewyddu.
Nid oedd unrhyw beth i’'w nodi yng nghae chwarae Bont-goch

ii) Rota mis Gorffennaf —Sidn Pennant a Nia Richards

iii) Adnewyddu’r Cae Bach: Roedd Nia Richards wedi cael llawer o ohebiaeth gan Ffion Davies,
Kathryn Botting, Holly Aubrey a Lynn Ebenezer ynglyn a chyflwr y llawr yn y Cae Bach.
Roeddent am wybod a fyddai’'n iawn iddynt drefnu i durio’r llawr a’i lefelu. Nodwyd bod
angen gadael y tarmac yn sail ar gyfer y resin a fyddai’n cael ei osod.
Roedd nifer o syniadau ar gyfer codi arian wedi cael eu hawgrymu, gan gynnwys agor
tudalen Just Giving. Nodwyd na fyddai’n bosibl i'r Cyngor wneud hynny, ond bod croeso i
unigolion fynd ati i godi arian fel hyn a’i gyfrannu at y gwaith adnewyddu. Cynigiodd Eryl
Bray ac eiliodd Rhian Evans y dylai’r pedair unigolyn uchod gael eu cyfethol i fod yn aelodau
o Bwyllgor y Cae Chwarae. Pasiwn y cynnig yn unfrydol.
P.G. — Nia Richards i wahodd Ffion Davies, Kathryn Botting, Holly Aubrey a Lynn Ebenezer i
fod yn aelodau cyfetholedig o Bwyllgor y Cae Chwarae a’r Clerc i alw cyfarfod.

5. i) Adroddodd Catrin Davies ar y mater hwn cyn i’r cyfarfod symud ymlaen i UFA.

Roedd y polyn lamp yn y Cae Bach wedi cael ei drwsio;

Roedd y ffordd wrth Nantgaredig wedi cael ei hasesu ac roedd bellach yn y system;

Nid oedd y ffordd rhwng y Llew Du a’r Ffald wedi cael ei gosod ar y system am nad oedd y
Cyngor Sir o’r farn bod unrhyw beth o’i le arni;

Roedd rhannau o’r ffordd rhwng Salon Leri a Penfforddlas wedi cael eu trwsio;

Roedd rhywfaint o’r gwaith wedi cael ei gwblhau wrth Eglwys Bont-goch;

Doedd neb yn siwr a oedd gwaith wedi cael ei gwblhau gyferbyn & Cerrig Mawr;

Bin halen newydd — y mater yn cael ei asesu;

Roedd gwaith wedi cael ei wneud i'r ffordd yng Nghwm Ceulan;

Roedd y gridiau gwartheg wedi cael eu glanhau.

Unrhyw Fater Arall

Nododd Eryl Bray fod y bont i groesi’r afon ym Mraichgarw mewn cyflwr gwael.

Nododd Nia Richards nad oedd y glaswellt y tu 6l i 11-14 Maes-y-deri wedi cael ei dorri ers
sawl blwyddyn, a bod unigolion yn dod yno i dynnu lluniau ond yn gadael heb wneud
unrhyw beth. Roedd y trigolion lleol wedi mynd ati eu hunain i dorri’r glaswellt. Gallai hyn
achosi problemau o ran iechyd a diogelwch. Roedd y Cadeirydd o’r farn mai’r Cyngor Sir
sy’n berchen ar y tir hwn, yn hytrach na chwmni Barcud.

13. Dyddiad y cyfarfod nesaf
Cynhelir y cyfarfod nesaf ar 24 Gorffennaf 2023.

Daeth y cyfarfod i ben am 10:10pm

